
АННОТАЦИЯ 
Мақолада оммавий ахборот воситаларида муаллифларнинг мулкий ҳуқуқини таъминлаш 
масалаларига алоҳида эътибор қаратилади. Яъни, ҳар бир муаллифнинг оммавий ахборот 
воситаларида чиқишлари, унинг баён қилган маълумотлари ва муаллифнинг мулкий 
ҳуқуқлари тўғрисида сўз юритилади. Ўзи умуман ҳуқуқий жиҳатдан олиб қаралганда, 
оммавий ахборот воситаларида муаллифнинг мулкий ҳуқуқ нима билан баҳоланади, унинг 
қиймат кўрсаткичларини қандай тартибга солинади ва назорат органларининг роли ҳақида гап 
боради. Шунингдек, оммавий ахборот воситалари ичида Интернет тармоғининг роли анча 
беқиёсдир. Бугунги даврда Интернетда деярли ҳамма фойдаланмоқда деб бемалол айта 
оламиз. 
Калит сўзлар: Интернет-трансляция, журналист, Париж конвенцияси, стратегия, 
операторлар, мукофот пуллари, аранжировка, босмахона.  

ВОПРОСЫ ОБЕСПЕЧЕНИЯ ПРАВ СОБСТВЕННОСТИ АВТОРОВ В СРЕДСТВАХ 
МАССОВОЙ ИНФОРМАЦИИ 

АННОТАЦИЯ 
В статье особое внимание уделяется вопросам обеспечения защиты авторских прав в СМИ. 
Рассматриваются выступления каждого автора в СМИ, информация, которую он или она 
выражает, и авторские права. С юридической точки зрения обсуждается, как оцениваются 
авторские права в СМИ, как регулируются показатели их оценки и роль надзорных органов. 
Также рассматривается значительная роль интернета в СМИ. Сегодня можно с уверенностью 
сказать, что интернетом пользуется практически каждый. 

PROTECTION OF AUTHORS' PROPERTY RIGHTS IN THE MASS MEDIA 

 
ANNOTATION 

The article pays special attention to the issues of ensuring the property rights of authors in the media. 
That is, it discusses the appearances of each author in the media, the information he or she expresses, 
and the property rights of the author. From a legal perspective, it discusses how the property rights of 
the author are valued in the media, how its value indicators are regulated, and the role of supervisory 
authorities. Also, the role of the Internet in the media is quite significant. Today, we can safely say 
that almost everyone uses the Internet. 
Keywords: Internet broadcasting, journalist, Paris Convention, strategy, operators, prize money, 
organization, printing. 

 
Бугун оммавий ахборот воситалри кенг имкониятлар эшигига айланиб қолди. Дунё 

оммавий ахборот воситалари кузатиб бормоқда ва ўрни келганда ўз контентлари билан 
тўлдириб бормоқда. Мулк билан боғлиқ масала доим долзарб бўлиб келган. Энди у муаллиф 
мулкига тегишли бўлса бироз қийинлашади. Ҳамма муаллиф ҳам яратган асарига нисбатан 
баҳо қўёлмайди, яъни муаллифлик асарини фалон пул бўлади деб айтолмайди. Муаллиф 
табиатан тортинчоқ ва ўз асарларини аниқ қийматини баҳолай олмайди. Бундай пайтда давлат 
томонидан ўрнатилган қонун қоидалар, белгиланган таърифлар хизмат қилади. Шундай 
деймизку бироқ ҳар доим ҳам ўрнатилган тартиб бўйича муаллифга ҳақ тўланаяптими? 
Муаллифлар берилган ҳақларга рози бўлаяпти деган саволлар туғилади? Умуман олганда 
интеллеклуал мулк ўзи нима? Унга қонунчиликда қандай тариф берилган, бир танишиб кўрсак 
мақсадга мувофиқ бўлади. Интеллектуал мулк — ижодий ақлий фаолият маҳсули 
ҳисобланади. Ихтирочилик ва муаллифлик объекти ҳуқуқи мажмуига кирувчи, фан, адабиёт, 
санъат ва ихтирочилик соҳасида ижодий фаолиятнинг бошқа турлари, адабий, бадиий, илмий 
асарлар, ижрочи актёрлик санъати, жумладан овоз ёзиш, радио, телевидение асарлари, 
кашфиётлар, ихтиролар, рационализаторлик таклифлари, саноат намуналари, компьютерлар 
учун дастурлар, маълумотлар базаси, ноу-хаунинг эксперт тизимлари, товар белгилари, фирма 
атамалари ва бошқа ақлий мулк объектларига киради. Ҳозирги даврда интеллектуал мулкни 
муҳофаза қилиш муҳим вазифа ҳисобланади [1]. 

Қонунчилик қанчалик мураккаблашиб бормасин, оммавий ахборот воситаларида 
муаллифнинг ҳуқуқлари бузилиб бораверади. Бунга сўнгги йиллардаги фуқаролик судларида 
бўлаётган воқеаларни (процеслар) мисол қилишимиз мумкин.  

Ўзи аслида муаллифлик ҳуқуқини оммавий ахборот воситаларида бузилишига 
муаллифларнинг ижодий қарашлари сабаб бўлади. Дейлик, ўзбекистонлик бир ижодкор 
қайсидир мусиқани радио орқали эшитиб қолди. Унга бу куй қандайдир ҳолатларни ёки 
бўлмаса ҳодисаларни эслатиб юборди. Шунда унинг бошқариб бўлмайдиган интуициялари 
ишлаб кетиб, юқоридаги навога ўхшаш куйни яратиб қўяди. Кейинги босқичда у қанчалик 
ҳаракат қилмасин, ўша яратган асари плагиат бўлиб чиқаверади. Бунга ўхшаш мисолларни 
кўплаб келтиришимиз мумкин.   

Янги Ўзбекистонда сўнгги йилларда ижод эркинлиги, сўз эркинлиги таъминланди. 
Ижодкорларнинг ижодида кескин бурилишлар содир бўлганини кузатиб бораяпмиз. Шу билан 
бирга, норма ижодкорлигига ҳам алоҳида урғу берилмоқда. Ўзбекистон тарихидан 
кузатадиган  бўлсак, Ўзбекистон Республикаси 1991 йил декабрда Жаҳон интеллектуал мулк 

ташкилотига аъзо бўлди [2].   Шундан сўнг 1993 йилдан саноат мулкини муҳофаза қилиш 
Париж конвенциясига қўшилди [3].  

Янги таҳрирдаги Ўзбекистон Республикаси Конституцияси 53-моддасида “Ҳар кимга 
илмий, техникавий ва бадиий ижод эркинлиги, маданият ютуқларидан фойдаланиш ҳуқуқи 
кафолатланади. Интеллектуал мулк қонун билан муҳофаза қилинади. 

Давлат жамиятнинг маданий, илмий ва техникавий ривожланиши ҳақида ғамхўрлик 
қилади” дейилади. 

Демак, Ўзбекистон Республикасининг “Судлар тўғрисида”ги қонунига кўра, Оммавий 
ахборот воситалари ўз хабарларида муайян иш юзасидан суд муҳокамаси натижаларини 
олдиндан ўзича ҳал қилиб қўйишга ёки судга қандай шаклда бўлмасин таъсир кўрсатишга 
ҳақли эмас, деб кўрсатилади [4].  

Ҳақиқатдан ҳам суднинг ҳукми чиқмасдан туриб, уни ўз талқинича эълон қилиб 
юбориб бўлмайди. Бу ерда ҳар бир инсоннинг тақдири турибди. Битта ёлғон ёки нотўғри хабар 
билан инсоннинг хаёти бутунлай ўзгариб кетиши мумкин.  

Муаллифнинг мулкий ҳуқуқларини ҳимоя қилиш, муаллифга бериладиган ёрдам 
пуллари, мукофот пуллари, муаллифнинг ойлик иш ҳақи – буларнинг барчаси муаллиф 
қилинган эҳтиром деб қабул қиламиз. Албатта, бу қонунчилик билан тартибга солиниши, 
белгиланган меъёрларга мос бўлиши керак бўлади. Бунга мисол қилиб бир қатор қабул 
қилинган ҳужжатларни мисол келтиришимиз мумкин.  

Жумладан, Ўзбекистон Республикаси Президентининг 2017 йил 14 августдаги 
“Маданият ва санъат ташкилотлари, ижодий уюшмалар ва оммавий ахборот воситалари 
фаолиятини янада ривожлантириш, соҳа ходимлари меҳнатини рағбатлантириш бўйича 
қўшимча шароитлар яратишга доир чора-тадбирлар тўғрисида”ги Қарори [5,] Ўзбекистон 
Республикаси Президентининг 2022 йил 28 январдаги ПФ-60-сон “2022 — 2026 йилларга 
мўлжалланган Янги Ўзбекистоннинг тараққиёт Стратегияси тўғрисида”ги Фармони [6], 
Ўзбекистон Республикаси Президентининг 2022 йил 27 июндаги “Оммавий ахборот 
воситаларини қўллаб-қувватлаш ва журналистика соҳасини ривожлантириш чора-тадбирлари 
тўғрисида” Қарори [7], Ўзбекистон Республикаси Президентининг 2023 йил 11 сентябрдаги 
““Ўзбекистон — 2030” Стратегияси тўғрисида”ги Фармони [8] қабул қилинганлиги соҳа 
ходимларининг давлат эътиборидалигини билдиради. 

Шунингдек, Ўзбекистон Республикаси Президентининг 2017 йил 14 августдаги ПҚ-
3201-сон қарорига 3-иловаси “Ўзбекистон Миллий ахборот агентлиги каналлари орқали, 
телевидение ва радиода бериладиган материаллар учун ҳақ тўлашнинг энг кам 
ставкалари” ва 4-илова “Кинофильмлар учун адабий сценарийлар, оригинал мусиқа ва 
қўшиқлар матнларини яратганлик учун муаллифлик ҳақининг энг кам ставкалари” 
белгилаб берилди [9].  

Ўзбекистон Республикаси Президентининг 2022 йил 27 июндаги “Оммавий ахборот 
воситаларини қўллаб-қувватлаш ва журналистика соҳасини ривожлантириш чора-
тадбирлари тўғрисида” Қарори 3-бандига кўра фаол журналистларни мунтазам 
рағбатлантириш ва улар ўртасида ижодий соғлом рақобат муҳитини ривожлантириш 
мақсадида ҳар чоракда: 

оммавий ахборот воситаларида эълон қилинган 100 тагача энг яхши материал учун 
муаллифлар (ижодий гуруҳ аъзолари) қуйидан юқорига ўсиб бориш тартибида базавий 
ҳисоблаш миқдорининг 50 бараваригача миқдорда пул мукофоти билан тақдирлаш; 

амалий ва долзарб аҳамиятга эга бўлган 100 тагача энг яхши таҳлилий материални 
тайёрлаш ва оммавий ахборот воситаларида эълон қилиш учун давлат грантлари ва давлат 
ижтимоий буюртмаларини бериш бўйича танлов эълон қилиш белгилаб берилди [10].   

Шу билан бирга, Ўзбекистон Республикаси Президентининг 2023 йил 11 сентябрдаги 
«Ўзбекистон — 2030» Стратегияси тўғрисида Фармони 31-бандига кўра, ёшларнинг 
интеллектуал салоҳиятини ошириш, уларнинг илмий фаолиятини рағбатлантириш мақсадида: 

Илмий ва инновацион фаолият, интеллектуал ўйинлар ҳамда чет тилларини ўрганишга 
жалб этиш орқали камида 2 миллион нафар ёшларнинг иқтидорини ривожлантириш; 

Ҳар йили 500 нафар истеъдодли ёшларни хорижнинг нуфузли олийгоҳларига ўқишга 
юбориш кўрсатиб ўтилди. 

Ўзбекстон Республикаси “Муаллифлик ҳуқуқи ва турдош ҳуқуқлар тўрисида”ги 
Қонунининг 19-моддасида муаллифнинг мулкий ҳуқуқларига таъриф берилишича, муаллиф 
асардан ҳар қандай шаклда ва ҳар қандай усулда фойдаланишда  мутлақ ҳуқуқларга эга, деб 
кўрсатиб ўтилган [11]. 

Бу фикрларга тўла қўшилган ҳолда айтиш мумкинки, бугунги кунда республикамизда 
қонунчиликда ва халқаро ҳуқуқий ҳужжатларда таърифи берилган тусдаги алоҳида нодавлат 
ташкилоти тузилиши зарур. 

Атоқли олим, Ўзбекистонда хизмат кўрсатган юрист, юридик фанлар доктори, 
профессор, О.Оқюловнинг фикрича “Муаллиф – ижодкорлар ва ижрочилар юқорида 
кўрсатилган нотижорат ташкилотлари орқалигина эмас, балки тижорат ташкилотлари орқали 
(масалан, турли хўжалик жамиятлари ва ширкатлари) ҳам ўз ҳуқуқларини амалга оширишлари 
мумкин. Бу ҳолда улар фаолиятига нисбатан тадбиркорлик фаолияти эркинлигининг 
кафолатлари тўғрисидаги қонун қўлланади”. Тўғри, бундай ташкилотларни тузишда амалдаги 
қонунчилик йўл қўяди, лекин бу кўринишдаги ташкилотлар фақат бир гуруҳ ҳуқуқ 
эгаларининг манфаатларини ифода этади, холос. Бундай ташкилотларни тузиш тартиби ҳам 
бошқа қонунлар орқали амалга оширилади. Лекин, барча юридик адабиётлар муаллифлар ва 
ижрочилар ҳуқуқларини ҳимоя қилувчи ёки ҳуқуқларни жамоа бўлиб бошқарувчи 
ташкилотлар тижорат ташкилотлари сифатида ташкил этилиши мумкин эмас, деб 
белгиланган. 

Жамиятнинг асосий вазифаси - республикамизда яратилган ва ижро эитилган 
асарларнинг ахборот банкини тузиш, фонограмма ва бошқа объектлар билан савдо-сотиқ 
қилишни такомиллаштириш ва қонуний ҳимоя олиш, асарлар ижро этилаётганда тегишли ҳақ 
йиғиш ва уни эгаларига тақсимлаш, ҳуқуқ эгалари номидан фойдаланувчиларга лицензиялар 
бериш, хорижий давлатларда ҳуқуқ эгалари номидан вакилликни амалга ошириш кабилар 
бўлиши мумкин.  

Юқорида таҳлил этилган олимларнинг фикр-мулоҳазаларини умумлаштириб шуни 
айтиш мумкинки, оммавий ахборот воситаларида муаллифларнинг мулкий ҳуқуқини 
таъминлаш масалалари долзарблигини йўқотмайди. Муаллифнинг оммавий ахборот 
воситаларида чиқишлари, оммавий ахборот воситаларида мулкий ҳуқуқларини ҳимоялаш, 
аввало бу назорат органларининг ҳам ролини ошириш талаб этади (масалан интернет 
тармоғининг провайдерлари). Ҳақиқатдан ҳам оммавий ахборот воситалари ичида интернет 
тармоғининг роли анча беқиёсдир. Шунинг учун ҳам бугунги кунда интернетдан деярли ҳамма 
фойдаланмоқда.   

Тадқиқ этилаётган мавзу бўйича амалдаги қонун ҳужжатлари, амалиёт материаллари, 
халқаро тажриба ва ҳуқуқшунос олимларнинг фикрларини умумлаштириб, бизнингча, 
оммавий ахборот воситаларида муаллифларнинг мулкий ҳуқуқини таъминлаш масалалари 
қуйидаги докториниал таърифни илгари суриш мумкин: Оммавий ахборот воситаларида 
муаллифларнинг мулкий ҳуқуқини таъминлаш деганда, муаллиф (ёки муаллифлар) 
томонидан ижодий ёндошувлар асосидан яратилган, унинг вужудга келиши 
интеллектуал салоҳиятга асосланган, тегишли оммавий ахборот воситаларида эълон 
қилинган ақлий меҳнат натижаси тушунилади. Ақлий меҳнат Ўзбекистон Республикаси 
Фуқаролик кодекси, муаллифлик ва турдош ҳуқуқлар тўғрисидаги қонунлар билан тартибга 
солиниши талаб этилади.   

Ўзбекистоне Республикаси Президенти раҳбарлигида 2023 йил 22 декабрь куни 
ўтказилган Республика Маънавият ва маърифат кенгаши кенгайтирилган йиғилиши давомида 
берилган топшириқлар бўйича 50-сонли Баённинг 37-бандида “муаллифлар ва ижрочиларга 
тўланадиган муаллифлик ҳақининг энг кам ставкаларини танқидий кўриб чиқиш ва 
муаллифлик ҳақини тўлаш тартибларига аниқлик киритиш; 

Муаллифлар мулкий ҳуқуқларини жамоавий асосда бошқарувчи ташкилотларни 
оптималлаштириш ва уларни соҳалар бўйича ихтисослаштириш чораларини кўриш белгилаб 
берилди” [12]. 

Ўзбекстон Республикаси “Муаллифлик ҳуқуқи ва турдош ҳуқуқлар тўғрисида”ги 
Қонун 19-моддасида “Муаллиф асардан ҳар қандай шаклда ва ҳар қандай усулда 
фойдаланишда мутлақ ҳуқуқларга эга. Юридик ва жисмоний шахслар, ушбу Қонунда 
кўрсатилганидан ташқари ҳолларда, асардан фақат ҳуқуқ эгаси ёки бошқа ваколатли шахс 
билан тузилган шартномага биноан, шу жумладан мулкий ҳуқуқларни жамоавий асосда 
бошқарувчи ташкилотлар билан тузилган шартномага биноан ёхуд улар бўлмаган тақдирда, 
бу ташкилотларнинг вазифалари ва мажбуриятларини бажарувчи ташкилот билан тузилган 
шартномага биноан фойдаланишлари мумкин, дейилади [13]. 

 Оммавий ахборот воситаларида муаллифларнинг мулкий ҳуқуқини таъминлаш бўйича 
муносабатларнинг ҳуқуқий асосларини такомиллаштиришда ҳалқаро тажрибани ўрганиш 
муҳим аҳамият касб этади. 

Биз бир қатор хорижий тажрибани ўрганиб қуйидаги ҳулосаларга келдик. Жумладан, 
муаллифнинг AҚШ қонунчилиги бўйича мутлақ ҳуқуқлари қуйидагилардир: кўпайтириш 
ҳуқуқи, асарнинг ҳосилавий шаклларига бўлган ҳуқуқ (жумладан, асарларни таржима қилиш, 
аранжировка қилиш ёки кўпайтириш), сотиш, ижарага бериш ва бошқа ҳар қандай шаклда 
тарқатиш ҳуқуқи, ҳуқуқ ишни омма олдида бажариш ёки намойиш қилиш, рақамли 
технология орқали овоз ёзиш ҳуқуқи. Ҳосил бўлган асарлар ҳимояланиши учун улар янги 
асарнинг ўзига хослиги ва хусусиятларига эга бўлиши керак.  

Aмерикада муаллифлик ҳуқуқини бошқариш муаллифларга ўз асарларини турли 
шароитларда чекланмаган миқдордаги одамларга тақдим этиш имконини берувчи механизмни 
тақдим этади. Шундай қилиб, муаллифлар ва фойдаланувчилар лицензиялаш шартномаларини 
тузишлари мумкин бўлган нотижорат ташкилот яратилди, яъни - Cреативе Cоммонс [14]. Бу 
ҳимояланган объектлардан фойдаланиш ҳуқуқини берувчи лицензияларнинг ҳар хил турлари. 
Лицензияларнинг турлари ҳуқуқлар доираси ва бошқа шартлар билан фарқланади [15].  

Турк муаллифлик ҳуқуқи қонунининг хусусиятлари. Туркия мусулмон давлати. 
Ислом турк жамияти ҳаётининг барча соҳаларига, жумладан, ҳуқуққа ҳам таъсир кўрсатади. 
Aйни пайтда Туркия дунёвий давлат сифатида эълон қилинган, бу ерда дин алоҳида мавжуд 
бўлиб, ҳуқуқ тизими ҳозирда деярли бутунлай Европа модели асосида қурилган. 

Ушбу йўлдан борадиган мамлакат муаллифлик ҳуқуқи қоидаларини халқаро 
тамойилларга мослаштиради. Ушбу жараёнлар доирасида Туркияда интеллектуал мулк билан 
боғлиқ ишларни кўриш учун махсус судлар ташкил этилган бўлиб, судялари хорижда малака 
оширган ва Европа Иттифоқи қонунчилигини қўллаш тажрибасини ўрганган. 

Туркия муаллифлик ҳуқуқи қонунининг ўзига хос хусусияти ҳам ҳамкорликда 
яратилган асарларга бўлган ҳуқуқларни мерос қилиб олиш механизмидир. Мероснинг тартиби 
тўғридан-тўғри ҳаммуаллифнинг вафот этган вақтига боғлиқ – асар яратилиши ва уни нашр 
этиш тугашидан олдин ёки ундан кейин. 

Aгар ҳаммуаллиф асар нашр этилгунга қадар вафот этса, унинг мулкий ҳуқуқлари 
қолган ҳаммуаллифлар ўртасида тақсимланади. Улар меросхўрларга ҳақ тўлаш учун 
жавобгардирлар. Бундай иш ҳақи миқдори бўйича низолар юзага келган тақдирда, у суд 
томонидан белгиланади. 

Aсар нашр этилгандан кейин вафот этган муаллифнинг ҳуқуқлари тақдирини қолган 
муаллифлар гуруҳи ҳал қилади. Улар меросхўрлар билан ягона жамоа сифатида ҳамкорлик 
қилиш ёки уларга товон тўлаш кераклигини аниқлайдилар. Aгар жамият омон қолган 
муаллифларнинг илтимосига биноан сақланиб қолса, меросхўрлар муаллифлик ҳуқуқининг 
шерик эгаларига қўшилиш учун вакилни тайинлайдилар. 

Бу буюртма муваффақиятли кўринади, чунки бу тарзда биргаликдаги иш ва ижодга 
алоҳида мақом ва муносабат таъкидланади ва у нафақат мулкий масалалар билан чекланиб 
қолмайди, балки муаллифлик ҳуқуқининг бутун моҳиятини очиб беради. 



ҲУҚУҚИЙ ТАДҚИҚОТЛАР ЖУРНАЛИ  |  ЖУРНАЛ ПРАВОВЫХ ИССЛЕДОВАНИЙ  |  JOURNAL OF LAW RESEARCH                                               №10 |  2026 

45 

Туркия қонунчилиги муаллифларнинг ҳуқуқларини мулкий ва номулкий ҳуқуқларга 
ажратади. Ҳар икки турдаги ҳуқуқларнинг мазмуни халқаро шартномаларга мос келади. 
Шахсий номулкий ҳуқуқларга исм ёки тахаллусга бўлган ҳуқуқлар ҳамда ўз ишининг 
яхлитлигига бўлган ҳуқуқлар киради. Aжраладиган мулк потенциал тижорат фойдаси бўлган 
асардан фойдаланиш ҳуқуқини ўз ичига олади. 

Туркиянинг Муаллифлик ҳуқуқи тўғрисидаги қонуни мулкий ҳуқуқлардан 
фойдаланишнинг барча нюнсларини етарлича батафсил тавсифлайди ва уларни ҳимоя 
қилишнинг умумий муддатини белгилайди. Муаллиф вафотидан кейин 70 йилдир. Шахсий 
номулкий ҳуқуқлар чексиз ҳимоя қилинади. 

Мулк ҳуқуқларини ўтказиш шартнома тузиш йўли билан амалга оширилиши мумкин 
(қонун битимнинг ёзма шаклига қандай ҳуқуқлар ва қай даражада ўтказилаётганлиги 
мажбурий кўрсатилган ҳолда бажарилишини талаб қилади), шунингдек мерос бўйича. 

2001 ва 2004 йилларда қонунчиликни ислоҳ қилиш натижасида муаллифлик ҳуқуқи 
тўғрисидаги қонунда турдош ҳуқуқлар эгаларининг: режиссёрлар, продюсерлар, ижрочилар, 
радиоэшиттириш каналлари ва бошқаларнинг ҳаракатларини тартибга солувчи қоидалар 
пайдо бўлди [16]. 

Германияда ҳам муаллифларнинг ҳуқуқлари шахсий, номулкий ва мулкий 
бўлиши мумкин. Бундан ташқари, Германия қонунчилиги юқоридаги иккита тоифанинг 
бирортасига ҳам тегишли бўлмаган ҳуқуқларнинг алоҳида турини - муаллифнинг махсус 
ҳуқуқларини ажратиб туради. Улар шахсий ва мулкий ҳуқуқларнинг хусусиятларини 
бирлаштиради. Масалан, асл асарнинг эгаси ва ҳақиқий эгасидан уни такрорлаш ҳуқуқидан 
фойдаланиш имкониятини талаб қилиш ҳуқуқи. Махсус ҳуқуқларга асарнинг ижараси ва 
ижараси учун ҳақ олиш ҳуқуқи киради. Муаллифлик ҳуқуқининг ҳар уч тури ҳам ўзаро боғлиқ 
бўлиб, бир-биридан ажралмас ҳолда бир бутунликни ташкил қилади. 

Aниқ бўлиниш йўқлиги сабабли, Германия қонунчилиги бўйича барча ҳуқуқлар бир 
муддатга ҳимоя қилинади. Умумий қоидага кўра, муаллифнинг вафотидан кейин 70 йил ўтади 
(баъзи асарлар учун, масалан, фотосуратлар учун, қисқароқ муддат белгиланади). 

Қонуннинг моддаларида муаллифларнинг ҳуқуқлари етарлича батафсил тавсифланган, 
турли хил турдаги асарлар учун "нашр қилиш" тушунчаси батафсил баён этилган. 

Шахсий номулкий ҳуқуқлар муаллифнинг шахси билан боғлиқ: 
- асарда муаллифнинг исмини ёки тахаллусини кўрсатиш ҳуқуқи; 
- асарни нашр этиш ҳуқуқи, 
- унинг мазмуни ва шаклининг дахлсизлиги ҳуқуқи. 
Aйнан мана шу ҳуқуқлар муаллифлик ҳуқуқининг моҳиятини энг аниқ акс эттиради. 
Немис муаллифларининг мулкий ҳуқуқларини амалга оширишнинг энг кенг тарқалган 

шакли бу асарнинг тижорат ижараси учун ҳақ (роялти) олишдир. Тўловларни талаб қилиш 
ҳуқуқи Германияда Патент идорасининг рухсати ва қатъий назорати остида фаолият 
юритадиган ихтисослашган ташкилотларга - муаллифлик жамиятларига ўтказилиши мумкин. 
Бу амалиёт ҳам жуда кенг тарқалган. Германиядаги энг йирик муаллифлик жамияти ГЕМA - 
Муаллифлик ҳуқуқлари, мусиқа асарларини такрорлаш ва такрорлаш ҳуқуқларини ҳимоя 
қилиш жамияти [17]. 

Aсардан тижорат мақсадларида фойдаланиш вариантлари рўйхати ҳам ёпиқ эмаслиги, 
келажакда пайдо бўлиши мумкин бўлган бошқа ижара шакллари ҳимоя остида қолиши 
характерлидир. 

Интернет қароқчилик ва сохта нусхаларни тарқатиш учун катта имкониятга айланди. 
Германия бу ҳодисага қарши қаттиқ курашмоқда, лекин ҳар доим ҳам муваффақиятли эмас. 
Муаллифлик ҳуқуқи эгаси ва интернет-провайдерлар ўртасида рақамли асарлардан 
фойдаланганлик учун қатъий белгиланган ҳақ ставкаларини белгиловчи лицензия шартномаси 
курашнинг энг самарали усули бўлди. 

Қонунда муаллифлик ҳуқуқи билан ҳимояланган асарлардан роялти тўламасдан бепул 
фойдаланишни назарда тутувчи махсус қоидалар мавжуд. Масалан, вояга етмаганларга, 
маҳкумларга, қарияларга ёрдам бериш, хайрия соҳасида ва ҳоказо [18].  

Буюк Британиянинг муаллифлик ҳуқуқи хусусиятлари. Буюк Британиянинг 
муаллифлик ҳуқуқи соҳасидаги ҳуқуқий муносабатларни тартибга солишнинг биринчи ва 
асосий хусусияти – бу ижодий иш натижасига ҳуқуқий ҳимоя бериладиган мезондир. Буюк 
Британияда бундай мезон ишнинг ўзига хослиги ҳисобланади. Дунё бўйлаб аксарият ҳуқуқий 
тизимлар муаллифлик ҳуқуқи билан ҳимояланадиган асарларга қўйиладиган талабларни 
соддалаштиришга мойил бўлса-да, инглиз қонунчилиги муаллифнинг асар яратишда 
сарфлаган меҳнатини ҳисобга олади, муаллифнинг маҳорати ва интеллектуал 
ҳаракатларининг ҳиссасини баҳолайди ва буни натижанинг ўзига хослиги. 

Масалан, теледастурларни яратувчиси уларни тартибга солиш учун етарлича куч, 
меҳнат ва ақлий сарф-харажатларни сарфлаган ва шу билан бирга илгари мавжуд бўлмаган 
натижага эришган бўлса, яъни бундай иш белгиланган талабларга жавоб берса, ҳуқуқий ҳимоя 
берилиши мумкин. оригиналлик мезони. 

Бу мезон ҳамма мамлакатларда ҳам муҳим эмас. Шундай қилиб, Францияда шакли ва 
ифодасида ўзига хослик белгиларига эга бўлмаган асарларга ҳуқуқий ҳимоя берилиши 
мумкинлигини кўрсатадиган суд амалиёти мавжуд [19].  

Хитой қонунчилиги турдош ҳуқуқларни муаллифлик ҳуқуқидан ажратмайди. 
Aсарга муаллифлик ҳуқуқининг қуйидаги турлари санаб ўтилган: нашр қилиш ҳуқуқи, асар 
муаллифи деб тан олиниш ва унинг муаллифи сифатида кўрсатилиши, асарга ўзгартиришлар 
киритиш, асарни бузилишлардан ҳимоя қилиш ва ўзгаришлар; матбаа ёки фотонусхалаш, 
тошбосма ёки аудио ва видеоёзув, қайта суратга олиш ва бошқалар йўли билан кўпайтириш ва 
нусхаларини тайёрлаш, пуллик ёки текин асосда тарқатиш, ижара ҳуқуқи, оммавий кўргазма 
ҳуқуқи – тасвирий санъат асарларининг асл нусхаларини ёки нусхаларини намойиш қилиш ва 
суратга олиш, ижро этиш ҳуқуқи, техник воситалар ва жиҳозлардан фойдаланган ҳолда 
оммавий намойиш қилиш ҳуқуқи, асарни симсиз ёки симли тармоқлар орқали трансляция 
қилиш ҳуқуқи (асарни ахборот тармоқларида трансляция қилиш ҳуқуқи алоҳида кўрсатилган 
ҳолда, кириш ҳуқуқига эга. Асар олувчи танлаган жойдан ўзи танлаган вақтда асар), кинога 
олиш, қайта ишлаш, асарларни бир тилдан бошқа тилга таржима қилиш ҳуқуқи, тўплам ёки 
композит асар яратиш ҳуқуқи ва бошқалар. 

Рўйхатда келтирилган ҳуқуқларнинг бир қисми шахсийдир ва бегоналаштирилмайди 
(муаллифлик, дахлсизлик ва асарга ўзгартиришлар киритиш учун), қолганлари мутлақ 
муаллифлик ҳуқуқларини бегоналаштириш тўғрисидаги шартнома бўйича ўтказилиши 
мумкин. 

Қонун, шунингдек, Хитойда асардан муаллифнинг рухсатисиз ва муаллифлик ҳақини 
тўламасдан эркин фойдаланишга рухсат берилганда жуда кенг ва аниқ рўйхатни тақдим этади. 
Масалан, иқтибос келтириш, кутубхона материалларидан нусха олиш, жамоат жойларида, 
очиқ ҳавода санъат буюмларини видеога олиш ва ҳоказо [20].  

Япония муаллифлик ҳуқуқи халқаро нормалар сингари муаллифларнинг ўз 
асарларидаги ҳуқуқларини шахсий номулкий ва мулкий ҳуқуқларга ажратади. Шахсий 
ҳуқуқларга қуйидагилар киради:  

муаллифлик ҳуқуқи номига, яратилган асарнинг дахлсизлигига. 
Япониялик муаллифлар ҳам мулкий ҳуқуқларга эга: 
- кўпайтириш ва тақдим этиш учун (техник воситалардан фойдаланиш - кинопрокат, 

телекўрсатувлар ва бошқалар); 
- ишни бажариш учун (ва бу ерда Япония бу атама қонуннинг ўзида ҳам батафсил 

тавсифланганлиги билан ажралиб туради; дунёнинг аксарият мамлакатларида бу тушунча 
қонунчилик даражасида ошкор этилмаган). 

Масалан, Японияда мактабларда таълим жараёнининг бир қисми сифатида муаллифлик 
асарларини бажаришга қонун билан тўғридан-тўғри рухсат берилган, бу ҳақда муаллифни 
мажбурий равишда хабардор қилиш ва унга ҳақ тўлаш; 

- оммавий мулоқот, оммавий намойиш қилиш учун; 
- ишни тақсимлаш; 
- ишни бегоналаштириш; 

- ижара учун; 
- қайта ишлаш учун (Япония муаллифлик ҳуқуқи қонунининг яна бир ўзига хос 

хусусияти. Бу асарларни таржима қилиш, филмга мослаштириш, аранжировка қилиш 
имкониятини назарда тутади. Масалан, фотосуратни расмга айлантириш. Шундай қилиб, 
ҳимоя қилишнинг ҳосила объекти ҳисобланади.). 

Омонат деб аталадиган яратилган асарга бўлган ҳуқуқни ихтиёрий равишда рўйхатдан 
ўтказишдан фойдаланишлари мумкин. Бу муаллифга, агар керак бўлса, ушбу ёзиш усулини 
қўлламаган кишига нисбатан ўз муаллифлигини исботлаш ва ҳимоя қилиш учун афзаллик 
беради [21]. 

Француз муаллифлик ҳуқуқи қонунининг хусусиятлари. Франция муаллифлар 
ҳуқуқларига тааллуқли ҳуқуқий нормалар ягона ҳужжат – “Интеллектуал мулк кодекси”да 
жамланган кам сонли давлатлардан биридир. У илгари мавжуд бўлган иккита қонуннинг 
комбинациясини ифодалайди: 

- Aдабий ва бадиий муаллифлик ҳуқуқи қонуни 1957 йил; 
- Муаллифлик ҳуқуқи ва ижрочилар, фонограммалар, видеограммалар ва аудиовизуал 

эшиттириш ташкилотлари ишлаб чиқарувчилари тўғрисидаги қонун 1985 йил. 
Кодекснинг қабул қилиниши билан ушбу икки қонун унга биринчи ва иккинчи қисмлар 

сифатида киритилди. 
Кодекс халқаро шартномаларнинг кўрсатмаларини ҳам ўз ичига олади ва охирги марта 

2016 йилда ўзгартирилган. 
Франция замонавий ижтимоий тизим ва технологик тараққиёт муаммоларига жуда тез 

жавоб беради. Европа директиваларини бажариш мақсадида 2006 йилда “Aхборот жамиятида 
муаллифлик ҳуқуқи ва турдош ҳуқуқлар тўғрисида”ги қонун (DADVSI) қабул қилинган [22]. 
Бу муаллифлик ҳуқуқи билан ҳимояланган асарларнинг Интернетда ноқонуний юклаб 
олинишига қарши қаратилган уринишдир. 

2009 йилда меъёр ишлаб чиқиш рақамли маконда муаллифлар ҳуқуқларини ҳимоя 
қилиш йўлида яна бир қадам ташлади. HADOPI қонуни қабул қилинди (ушбу қонун 
доирасида ташкил этилган мустақил орган - Интернетда Aсарларни тарқатиш ва ҳуқуқларни 
ҳимоя қилиш) [23]. HADOPI - муаллифлик ҳуқуқи эгалари ва провайдерлар ўртасида воситачи 
бўлиб ишлаш, ҳуқуқбузарларнинг шахсий манзилларини кузатиш, уларни аниқлаш ва 
ҳуқуқбузарликларнинг олдини олиш ва муаллифлар ҳуқуқларини ҳимоя қилиш чораларини 
кўриш учун мўлжалланган [23].  

Норма ижодкорлари томонидан оммавий ахборот воситалар ва  муаллиф ҳуқуқига оид 
қоидаларни бугунги кун талабларига мослаштириш талаб этилади. Жумладан Фуқаролик 
кодекси, Муаллифлик ҳуқуқи ва турдош ҳуқуқлар тўғрисида, Ахборот эркинлиги 
принциплари ва кафолатлари тўғрисида, Ахборотлаштириш тўғрисида, Оммавий ахборот 
воситалари тўғрисидаги қонунларни қайта кўриб чиқиш талаб этилади.  

Умумий хулоса қилиб айтганда, оммавий ахборот воситаларида муаллифларнинг 
мулкий ҳуқуқини таъминлаш, бу фуқароларнинг ижодкорлик хусусиятларини оширади. Ижод 
эгаларининг меҳнат унумдорлигини оширишга хизмат қилади. Интеллектуал эгаларининг 
эркин, ишончли, ортиқча босимсиз харакатланиши таъминлайди. Амалиётни ўрганганимизда 
бир китобнинг босма шаклда нашр этиш анча-мунча (битта юридик китоб учун ўртача 
2 500 000/3 000 000 сўм) маблағ талаб этади. Шу умумий талабдан келиб чиқиб, оммавий 
ахборот воситаларида муаллифларнинг мулкий ҳуқуқини таъминлаш масалалари долзарбдир. 
Шу билан бирга Оммавий ахборот воситаларида муаллифлар томонидан асарлари чоп этиш 
осонроқ ва кам харажат талаб этади. 

